
Høyringsuttale – gjeldande forskrift om unntak frå konkurranseloven §10 første ledd for avtalar om drift av kommersielle fylkeskryssande ekspressbussruter

SAMANDRAG
Fornyings- og administrasjonsdepartementet (FAD) har  i brev datert 27.06.08 sendt ut eit høyringnotat med forslag til forskrift om unntak frå konkurranseloven §10 første ledd for avtalar om drift av kommersielle fylkeskryssande ekspressbussruter.

Fylkesrådmannen meiner at det eksisterande samarbeidet om drift av fylkeskryssande bussruter  har medverka til eit effektivt transportsystem som er tilpassa dei lokale og regionale tilhøva i landsdelen. Fylkesrådmannen vil difor stø at det vert gjeve ei forskrift om unntak frå §10 i Konkurranseloven for kommersielle fylkeskryssande ekspressbussar.

Ein bør også i framtida fleksibelt kunna samarbeida og  initiera samarbeid om gode kommersielle fylkeskryssande ekspressbuss løysingar som stør opp under transportpolitiske, miljømessige og distriktspolitiske føremål. Konkurransepolitiske omsyn bør då ikkje avgrensa dette handlingsrommet for mykje. Fylkesrådmannen går difor imot forslaget til §2 om at unntaket i §1 berre skal gjelda for samarbeid om drift som er inngått skriftleg før 13. mars 2003.

FORSLAG TIL VEDTAK

	1.
	Vestlandsrådet meiner at det eksisterande samarbeidet om drift av kommersielle fylkeskryssande ekspressbusssruter  har medverka til eit effektivt transportsystem og har fremma lokal og regional utvikling av Vestlandet. Vestlandsrådet vil difor stø at det vert gjeve ei forskrift om unntak frå §10 i Konkurranseloven for kommersielle fylkeskryssande ekspressbussar.


	2.
	Ein bør også i framtida fleksibelt kunna samarbeida og initiera samarbeid om gode kommersielle fylkeskryssande ekspressbuss løysingar som stør opp under transportpolitiske, miljømessige og distriktspolitiske føremål. Vestlandsrådet går difor imot  forslaget i §2 om at unntaket i §1 berre skal gjelda for samarbeid om drift som er inngått skriftleg før 13. mars 2003. 



Paul M. Nilsen

Magnus Vestrheim

Vedlegg:

1. Brev frå FAD frå 27.06.08: ”Høring – forskrift om unntak frå konkurranseloven §10 første ledd for avtaler om drift av kommersielle fylkeskryssende ekspressbussruter” med høyringsnotat, forslag til forskrift og merknadar til forslag til forskrift.

2. Utgreiing frå Konkurransetilsynet: ”Utredning – samarbeid om drift av kommersielle fylkeskryssende bussruter”.

3. Konkurranseloven § 10.

FYLKESRÅDMANNEN, 01.09.2008:

Bakgrunn

Fornyings- og administrasjonsdepartementet (FAD) har  i brev datert 27.06.08 sendt ut eit høyringnotat med  forslag til forskrift om unntak frå konkurranseloven § 10 første ledd for avtalar om drift av kommersielle fylkeskryssande ekspressbussruter. Høyringsfristen er 1. oktober, men leiar av Vestlandsrådet har bedt FAD om å få utsett høyringsfristen til 1. november. Ein legg opp til at uttalen frå Vestlandsrådet vert politisk handsama i dei fire fylkeskommuane før 1. november.


Bakgrunnen for utarbeidinga av forskrifta er Konkurransetilsynet sitt vedtak frå 15. mai 2007 som påla Tide Reiser AS og Veolia Transport Sør AS å avvikla samarbeidet om ekspressbussruta Kystbussen innan 1. januar 2008. Konkurransetilsynet meiner at dette samarbeidet er i strid med forbodet om konkurransebegrensande samarbeid og har pålagt partane å avslutta samarbeidet. Partane har påklaga vedtaket i Konkurransetilsynet til FAD, som er klageinstans for slike vedtak. Departementet har gjeve klagen oppsetjande verknad til spørsmålet om forskrift om unntak er ferdig handsama.  

FAD ba i juni 2007 Konkurransetilsynet om å utgreia spørsmålet om det bør utarbeidast ei forskrift som gjev eit generelt unntak frå forbodet i Konkurranseloven §10. Departementet ba også om at tilsynet utforma eit utkast til forskrift.  

Om forslaget til forskrift
Forslaget til unntaksforskrift utarbeidd av Konkurransetilsynet er gjeve ut frå §10 første ledd i Konkurranseloven: 


”Enhver avtale mellom foretak, enhver beslutning truffet av sammenslutninger av foretak og enhver form for samordnet opptreden som har til formål eller virkning å hindre, innskrenke eller vri konkurransen, er forbudt, særlig slike som består i 

a) å fastsette på direkte eller indirekte måte innkjøps- eller utsalgspriser eller andre forretningsvilkår
b)å begrense eller kontrollere produksjon, avsetning, teknisk utvikling eller investeringer,
c)å dele opp markeder eller forsyningskilder,
d)å anvende overfor handelspartnere ulike vilkår for likeverdige ytelser og derved stille dem ugunstigere i konkurransen,
e)å gjøre inngåelsen av kontrakter avhengig av at medkontrahentene godtar tilleggsytelser som etter sin art eller etter vanlig forretningspraksis ikke har noen sammenheng med kontraktsgjenstanden.”


Unntaket frå § 10 første ledd i Konkurranseloven er gjeve i §1 i forslaget tilforskrift : 

”Konkurranseloven §10 første ledd gjelder ikkje for avtaler om drift av kommersielle fylkeskryssende ekspressbussruter.”


I rundskriv N-2/2003 er  ekspressbussruter avgrensa mot lokale bil- og båtruter. FAD skriv i høyringsnotatet at kommersielle fylkeskryssande ekspressbussruter som utfører lokaltrafikkfunksjonar, likevel vil gå inn under definisjonen av ekspressbussrute, så lenge hovudaktiviteten er av kommersiell art. Unntaket i §1 er avgrensa i §2 i forslaget til forskrift: 


”Unntaket i §1 gjelder kun for samarbeid om drift inngått skriftlig før 13. mars 2003.”
FAD  meiner at det ikkje er behov for å gje unntak for ruter som i dag vert drive utan samarbeid eller eventuelle framtidige ruter. Datoen 13. mars 2003 er sett fordi rundskriv N-2/2003, som opna opp for ”fri etableringsrett” for ekspressbussar, vart gjort gjeldande frå denne datoen. Etter liberaliseringa er det, så vidt FAD har kunna fastslå, ikkje blitt etablert liknande samarbeid.

Unttaket i §1 er er ytterlegare avgrensa i §3:

 
”Unntaket i §1 gjelder bare for avtaler som gir partane rett til å tre ut av samarbeidet med en frist på 6 måneder eller mindre”

§4 omhandlar forholdet til EØS avtalen og er teke med av ”opplysningshensyn”. Unntaket i §1 gjev ikkje unntak frå forbodet i artikkel 53 i EØS avtalen (verknadar på samhandel mellom EØS land). Forskrifta skal tre i kraft frå xx.xxxx 200x og vara til xx.xxxxx 20xx (frå §5).

Andre departement sine vurderingar

Samferdselsdepartementet (SD) og Miljøverndepartementet (MD) har  kome med innspel til FAD gjeldande behov for unntak for samarbeid om ekspressbussruter. SD understrekar at ekspressbusstilbodet er viktig for å fremja regional utvikling, miljøpolitiske og transportpolitiske mål. MD ser på ekspressbussnettet som eit svært viktig miljøvernpolitisk verkemiddel og støttar SD sine vurderingar i saka. MD ønskjer eit unntak frå Konkurranseloven  

SD skriv i e-post til FAD 28.03.08:


”En opprettholdelse av Konkurransetilsynets vedtak V2007-9 av 15. mai 2007 medfører

risiko for forstyrrelser i ekspressbusstilbudet mellom Stavanger og Bergen som kan rammede reisende. Et slikt utfall vil ikke være i tråd med samferdselspolitiske og miljøpolitiske mål.”

Forvaltningen av konkurranseloven bør ikke gjennomføres på en slik måte at den hindrer ekspressbusstilbudet i å bidra til å nå de samferdselspolitiske målene. Det foreslås derfor å tillate samarbeid om drift av fylkeskryssende bussruter som bidrar til et effektivt transportsystem og fremmer regional utvikling, selv om samarbeidet kan anses i strid med forbudet i konkurranseloven § 10."

Fylkesrådmannen sine merknadar

Fylkesrådmannen vil understreka at ekspressbussrutene på Vestlandet er med på å binda landsdelen saman og er svært viktige for å fremja distriktspolitiske, miljøpolitiske og transportpolitiske mål.  

Vestlandsfylka er gjennom Vestlandsrådet i gang med prosjektet ”Ekspressbuss Vestlandet”. Prosjektet tek sikte på å etablera eit eventuelt framtidig ekspressbusstilbud langs Kyststamvegen frå Stavanger til Trondheim. Hovudføremålet med prosjektet er å samordna dagens ekspressbuss tilbud langs E39 og Rv65 til eit samanhengande og gjennomgående tilbud. I prosjektet vil det vera ei rekkje samordningsutfordringar som gjennomgående billettering, takstsystem, korrespondanser, knutepunktterminalar over fylkesgrensene m.m. Forskrifta vil difor ha svært stor betydning for korleis Vestlandsrådet skal løysa det pågåande arbeidet med å etablera eit utvida ekspressbusstilbod på Vestlandet. 

Civitas har i ein rapport til Vestlandsrådet konkluderer med at ein i minst mogleg grad bør endra på dei eksisterande ekspressbussrutene på Vestlandet, men at dei må tilpassast i eit nytt samanhengande og gjennomgående system langs E39. I det nye tilbodet må det takast omsyn til både lokale og regionale behov. Det tilbodet som er i dag, har utvikla seg over lang tid og er tilpassa mange lokale behov. På deler av ruta langs kyststamvegen er det også et relativt lågt trafikkgrunnlag. Civitas har difor foreslått ei trinnvis innføring av det nye samanhengande tilbudet. 

Fylkesrådmannen meiner det er behov for betre å samordna tilboda langs E39 Kyststamvegen, mellom Stavanger, Bergen, Førde, Ålesund og Trondheim. En gjennomgåande rute vil spesielt gje dei mindre folkerike kommunane mellom byane eit langt betre kollektivtilbud, medverka til å knyta landsdelen tettare saman og å oppnå meir robuste arbeidsmarknadsregionar. Alternativa til ei samarbeidsløysing på forhandla vilkår, vil vera anten å lysa ut dei ”nye” avgangane på anbod, eller samtlege avgangar i Ekspressbuss Vestlandet på delstrekningane Bergen - Volda og Ålesund-Trondheim.

Fylkesrådmannen meiner at det eksisterande samarbeidet om drift av kommersielle fylkeskryssande ekspressbussruter  har medverka til eit effektivt transportsystem som er tilpassa dei lokale og regionale tilhøva i landsdelen. Fylkesrådmannen vil difor stø at det vert gjeve ei forskrift om unntak frå §10 i Konkurranseloven for kommersielle fylkeskryssande ekspressbussar. 


Ein bør også i framtida fleksibelt kunna samarbeida og  initiera samarbeid om gode kommersielle fylkeskryssande ekspressbuss løysingar som stør opp under transportpolitiske, miljømessige og distriktspolitiske føremål. Konkurransepolitiske omsyn bør då ikkje avgrensa dette handlingsrommet for mykje. Fylkesrådmannen går difor imot forslaget til §2 om at unntaket i §1 berre skal gjelda for samarbeid om drift som er inngått skriftleg før 13. mars 2003.

